
РЕФЕРАТ 

 ШУА-ийн Философийн хүрээлэнгийн Философийн салбараас 2018-2021 онд 

“Тогтвортой хөгжлийн оюун санааны үндэс” 2018/54 суурь судалгааны төслийг 

гүйцэтгэсэн болно.  

 Философийн хүрээлэн нь дунд хугацааны стратегийн төлөвлөгөөгөө “Алсын 

хараа 2050” Монгол Улсын урт хугацааны хөгжлийн бодлогын баримт бичиг, 

Хөгжлийн бодлого, төлөвлөлт, түүний удирдлагын тухай хууль, Шинжлэх ухаан, 

технологийн тухай хууль, Шинжлэх ухаан технологийн талаар төрөөс баримтлах 

бодлого зэргийг үндэс болгон боловсруулсан билээ. Уг төлөвлөгөөнд хүрээлэнгийн үйл 

ажиллагааны үндсэн 4 чиглэлийг тодорхойлохдоо: 2-рт “Монголын нийгэм, хөгжил, 

оюун санааны хүрээний асуудлыг философи, улс төр судлал, эрх зүй, социологи, улс 

төрийн эдийн засаг, нийгмийн сэтгэл зүй, шашин судлалын үүднээс судалж шинжлэх 

ухааны үндэстэй дүгнэлт гаргаж, цаашдын чиглэл, арга замыг тодорхойлсон үндэслэл 

боловсруулах” хэмээсэн нь уг суурь судалгааны төслийг хэрэгжүүлэх үндэслэл болсон 

билээ. 

 Нэгдсэн Үндэстний байгууллага нь 2015 оны 9 дүгээр сард зохион 

байгуулагдсан 70 дугаар чуулга уулзалтаараа “Эх дэлхийгээ шинэчилье 2030 он 

хүртэлх Тогтвортой хөгжлийн зорилго (ТХЗ)”-ыг 193 гишүүн орныхоо хамтын 

шийдвэрээр баталсан байдаг. Монгол Улс тогтвортой хөгжилд хүрэх дэлхий нийтийн, 

урт хугацааны бодлогын баримт бичгийг дэмжин хэрэгжүүлэхээр УИХ-ын 2016 оны 19 

дүгээр тогтоолоор батлан мөрдүүлж эхэлсэн.  

Энэхүү суурь судалгаа нь тогтвортой хөгжлийн тухай дорно дахин хийгээд 

монголын уламжлалт сэтгэлгээний суурь үзэл баримтлалыг боловсруулах, үзэл 

суртлын асуудлаар орчин үед өрнө дахинд гарсан эрдэм шинжилгээний бүтээлүүдийг 

судалж ингэхдээ байгальтайгаа шүтэн барилдах, шинжлэх ухаан ба оюун сэтгэлгээний, 

ёс журам ба шударга ёсны, мухар сүсэг ба бодит мэдлэгийн, хүмүүнлэгийн болон соёл 

урлагийн үндэслэлүүдийг боловсруулж төрийн удирдлагад хүргэхэд чиглэсэн билээ. 

 Төслийг хэрэгжүүлэх хугацаанд дэлхий нийтэд тархаад буй COVID 19 цар тахал 

дэгдсэнээр 2020 оны санхүүжилт бүрэн ороогүйтэй зэрэгцэн зарим төлөвлөсөн ажил 

тодорхой хугацаанд хойшлогдсоноор уг төсөлт ажлын гүйцэтгэх хугацааг нэг жилээр 

сунгах шийдвэр гарсан билээ. Гэсэн хэдий ч төслийн багийнхан төлөвлөгөөт ажлуудаа 

бүрэн гүйцэтгэж төслийн үр дүнд нэгэн сэдэвт бүтээл-4, ном товхимол-4, эрдэм 

шинжилгээний өгүүлэл-9, эрдэм шинжилгээний илтгэл-24 бичиж хэвлэн нийтлүүлсэн 

ба экспертийн түвшний судалгаа-1, эрдэм шинжилгээний хурал, хэлэлцүүлэг-3, хамтын 

бүтээлийн зохиогчдын багийн уулзалтуудыг тус тус зохион байгуулж ажиллалаа. 

Суурь судалгааны төслийн үр дүнд хэвлэгдэн гарсан бүтээлүүдийг Монгол 

Улсын боловсрол, төрийн болон өөрөө удирдах ёсны бүх шатны байгууллага, соёл, 

урлаг, хэвлэл мэдээлэл, аж ахуй нэгж зэрэг монголын нийгмийн бүхий л хүрээнд, олон 

нийтийг соён гэгээрүүлэхэд чиглэсэн аливаа үйл ажиллагаанд ашиглах бүрэн 

боломжтой. 

ТҮЛХҮҮР ҮГС: тогтвортой хөгжил, оюун санаа, оюуны урсгал, ёс суртахуун, 

соёл урлаг, экологи, гоо зүй, шашин шүтлэг, уламжлалт ёс заншил 

НЭГ. ҮНДСЭН ХЭСЭГ 

1.1.СУУРЬ СУДАЛГААНЫ ТӨСЛИЙН ЗОРИЛГО 

Тогтвортой хөгжлийн байгаль, нийгэм, эдийн засгийн талуудыг тэнцвэртэй шүтэн 

барилдуулах оюун санааны суурь хүчин зүйлүүдийг тогтооход чиглэсэн. 

Зорилт:  

▪ Хөгжлийн байгаль, нийгэм, эдийн засгийн талуудыг тэнцвэртэй шүтэн 

барилдуулах оюун санааны суурь хүчин зүйлүүдийг гаргах;  

▪ Тогтвортой хөгжлийн оюун санааны үндсийн тухай нэг сэдэвт бүтээл гаргах; 

▪ “Тогтвортой хөгжлийн оюун санааны үндэс” төслийг хэрэгжүүлэхэд философи, 

улс төр, шашин зан үйл, сэтгэл зүй, боловсрол, ёс зүй, эрх зүй, урлаг соёл, 

нийгэм хүмүүнлэгийн чиглэлүүдээр шинэлэг санаа дэвшүүлсэн өгүүллүүдийг 

бичиж нийтлүүлнэ. 

1.2. ТӨСӨЛ ХЭРЭГЖҮҮЛЭХ ҮНДЭСЛЭЛ, ХЭРЭГЦЭЭ ШААРДЛАГА 

▪ Монгол улс НҮБ-аас баталсан тогтвортой хөгжлийн конвенцид нэгдэж, 2030 он 

хүртэлх хөтөлбөрөө баталлаа. Засгийн газрын мөрийн хөтөлбөрт “тогтвортой 

хөгжлийг шинжлэх ухааны үүднээс үндэслэж өгөх” тухай, Монгол Улсын Их 

Хурлын 2016 оны 19 дүгээр тогтоолын хавсралтаар батлагдсан “Монгол Улсын 

тогтвортой хөгжлийн үзэл баримтлал-2030”, Монгол Улсын Засгийн газрын 

2016-2020 оны үйл ажиллагааны хөтөлбөрт заасан “Тогтвортой, хариуцлагатай, 

хүчтэй чадамжтай, хууль дээдэлсэн төрт ёсыг баримтална” гэсэн баримт 

бичгийн санаанд тулгуурлав. Ингэхдээ нийгмийн хөгжлийн оюун санааны үндэс 

нь юу байх ёстой вэ гэдэгт голлон анхаарав. Энэ асуудал нэн өргөн хүрээг 

хамрах учиртай: тухайн сэдэв дам атлаа шууд холбогдох гадаадын зарим 

эрдэмтдийг анхааран шинжлэхээр төлөвлөв.  

▪ Тогтвортой хөгжлийн үзэл баримтлалыг боловсруулах. Үүнд: Байгальтайгаа 

шүтэн барилдах, шинжлэх ухаан ба оюун сэтгэлгээний, ёс журам ба шударга 

ёсны, мухар сүсэг ба бодит мэдлэгийн, хүмүүнлэгийн болон соёл урлагийн 

үндэслэлүүдийг боловсруулж төрийн удирдлагад хүргэх;  

▪ Монголчуудын  сэтгэлгээ, сэтгэл зүйн онцлог, уламжлалт ёс заншил, ёс 

суртахуун, улс төр, соёл, урлаг, шашин шүтлэг, хууль эрх зүй зэрэг монголын 

нийгэм оюун санааны амьдралыг бүхэлд нь танин мэдэхгүйгээр тогтвортой 

хөгжлийн оюун санааны үндсийг танин мэдэх бололцоогүй юм.  

▪ Сүүлийн 30-аад жилийн хугацаанд монголын нийгмийн оюун санааны амьдралд 

гарсан өөрчлөлтүүдийг нийгмийн хөгжлийн үе шатуудтай холбон тайлбарлах 

хэрэгцээ шаардлага тулгарч байна.   

1.3. СУУРЬ СУДАЛГААНЫ ТӨСЛИЙН НИЙГМИЙН БОЛОН ШИНЖЛЭХ 

УХААНЫ АЧ ХОЛБОГДОЛ 

Монгол Улсын боловсрол, төрийн болон өөрөө удирдах ёсны бүх шатны 

байгууллага, соёл, урлаг, хэвлэл мэдээлэл, аж ахуй нэгж зэрэг монголын нийгмийн 

бүхий л хүрээнд ашиглах, олон нийтийг соён гэгээрүүлэхэд нөлөөлөх боломжтой 

байна. 

1.4. СУДЛАГДСАН БАЙДАЛ 

Хөгжлийн удирдлагын загвар, нийгмийн (социаль) үндэслэлийг судалж байсан 

тодорхой бүтээлүүд бий боловч оюун санааны амьдралыг тухайлан авч судалсан 

судалгаа ховор байна. Гэвч 2010-аад оноос зарим нэг бүтээлүүд гарсныг тэмдэглэх 

хэрэгтэй.  

▪ Академич С.Норовсамбуу,  академич Г.Чулуунбаатар, профессор Б.Даш-Ёндон 

нарын удирдлагаар хэвлэгдсэн “Монголын нийгмийн өөрчлөлт” (УБ., 2008, 

2013) хамтын бүтээл,  

▪ Б.Даш-Ёндон туурвиж, академич Г.Чулуунбаатарын редакторласан “Монголын 

хөгжлийн философи (асуудал, аргачлал, ашиг тус)” (УБ.,2013 он), “Нийгмийг 

танихуй: түүх-хөгжлийн философи” (УБ., 2014 он), Философийн хүрээлэнгээс 

хэрэгжүүлсэн “Монгол Улсын урт хугацааны хөгжлийн бодлогыг 

хэрэгжүүлэхэд нөлөөлөх субьектив хүчин зүйлсийн шинжилгээ” (2017-2019 он) 

сэдэвт төслийг дурдаж болно. 

1.5. СУУРЬ СУДАЛГААНЫ ТӨСЛИЙН ҮР ДҮНГЭЭС ГАРСАН ЗАРИМ 

ДЭВШИЛТЭТ ТАЛУУД 

Шинэлэг тал: Тогтвортой хөгжлийн үзэл баримтлалд өрнө дорнын философийн 

харьцуулсан судалгаа хийж түүнийг энэхүү төсөлд ашиглана.  

Дэвшилттэй тал: Тогтвортой хөгжлийн үзэл баримтлалыг уламжлал дээр 

(ялангуяа монгол сэтгэлгээний тогтвортой уламжлал) төдийгүй орчин үеийн шинжлэх 

ухаан технологийн дэвшил дээр хослон суурилсан шүтэн барилдахуйн ухаанаар 

боловсруулна.  

ХОЁР. СУДАЛГААНЫ АРГА ЗҮЙ 

 Тогтвортой хөгжлийн үзэл баримтлалыг хэрэгжүүлэхэд монголын нийгмийн 

оюун санааны амьдралд гарч буй өөрчлөлт түүний учир шалтгааныг олон эшт үзлийн 

зарчмыг баримтлан өрнө дорнын харьцуулсан судалгаанд тулгуурлан монголын 

нийгэм, хөгжлийн философийн судалгааг хийхдээ төслийн судалгааны арга зүйн хувьд 

судлаачид өөрсдийн сэдэв, чиглэлд аль тохирсон арга зүйг сонгосон болно. Үүнд: 

- Судалгааны үндсэн арга болох таамаглах, ажиглах, харьцуулах аргууд; 

- Хүмүүнлэгийн ухааны дүгнэлт гаргахад арга зүйн ач холбогдолтой герменевтик 

арга; 

- Баримт бичгийн шинжилгээний арга; 

- Чөлөөт ярилцлага; 

- Хувь хүний оршихуйд хандсан экзистенциализм, психоаналитик арга. 

 Судалгааны үр дүнд харьцуулалт хийх зорилгоор энэ талаар өмнө хийгдсэн 

судалгаа, эрдэм шинжилгээний ажлын үр дүн, дүгнэлт, статистикийн мэдээллүүдийг 

гол эх сурвалж болгон ашигласан. Үүнд: 

▪ Шинжлэх ухаан, технологийн тухай хууль 

▪ Шинжлэх ухаан технологийн талаар төрөөс баримтлах бодлого 

▪ Тогтвортой хөгжлийн зорилгын баримт бичгүүд 

▪ Үндэсний хөгжлийн газрын судалгааны тайлан, материалууд 

▪ Монгол Улсын хөгжлийн тухай үзэл баримтлал, хөтөлбөрүүд 

▪ Үндэсний статистикийн хорооны дүн мэдээнүүд  

▪ ШУА-ийн Философийн хүрээлэнд гүйцэтгэсэн социологийн судалгааны 

тайлангууд гэх мэт. 

Боловсруулалт: 

- Монголын нийгмийн хөгжлийн талаар бичсэн ном, товхимол, энэ талаар 

дурдсан төсөл хөтөлбөрүүдийг уншиж судлан боловсруулалт хийж төслийн 

гүйцэтгэгч нар өөрийн судалгааны чиглэл, сэдэвтэйгээ уялдуулан судалгаа хийж 

эрдэм шинжилгээний өгүүлэл, илтгэл, ном бичиж хэвлэн нийтлүүлсэн. 

- Тогтвортой хөгжлийн суурь асуудал, монголчуудын уламжлалт соёл, зан 

заншил, гоо зүйн үнэлэмж, ёс суртахууны нийтлэг үнэлэмжид тулгуурлан оюун 

санааны ерөнхий дүр зургийг тодорхойлох үүднээс янз бүрийн салбарын 

эрдэмтдийн хэлэлцүүлгийг өрнүүлж, эмхэтгэл хэвлүүлсэн нь оюун санааны 

үндсийг тодруулахад чухал түлхэц болсон. 

- Эрдэмтдийн төлөөллийг сонгон экспертийн түвшний хэлэлцүүлэг зохион 

байгуулсан. 

- Төслийн эцсийн бүтээгдэхүүн болох “Тогтвортой хөгжлийн оюун санааны 

үндэс” хамтын бүтээл нь судлаачдын төслийн хугацаанд хийж гүйцэтгэсэн 

томоохон судалгаа юм. 

 

ГУРАВ. СУУРЬ СУДАЛГААНЫ АЖЛЫН ДҮГНЭЛТ  

Философи нь янз бүрийн үзэл баримтлалуудыг илүү өргөн агуулгаар авч үздэг 

тэдгээрийн ач холбогдлыг ерөнхий зүй тогтлын үүднээс задлан шинжлээд зогсохгүй 

ойлголтуудын агуулга, анхны утгыг тайлан ойлгох, тэднийг ашиглах арга барил, 

дүрмийг тодотгож өгдөг.  

Аливаа судалгаанд хэрэглэгдэж байгаа ойлголтын утга агуулга нэг мөр 

тогтоогүй бол үл ойлголцолд хүрч, танин мэдэхүйн онолын зөрчил үүсч, асуудлыг 

шийдвэрлэх явдалд бэрхшээл учирдаг. Ийм нарийн төвөгтэй ойлголтын нэг болох 

“тогтвортой чанар”-ын үзэл баримтлал хүн, байгаль, нийгэм, соёл, танин мэдэхүй, 

сэтгэл зүй, зан үйл, хүрээлэн буй орчин, эдийн засаг, технологи, шударга ёс, тэгш 

хуваарилалт, адил боломж, хэрэгцээ гэх мэтийн төвөгтэй олон нэр томъёогоор дамжин 

оюуны ертөнцтэй холбогдож байдаг. Тэдгээр ойлголт, нэр томъёо нь олон янзын 

салбарыг хамарч байдаг тул тогтвортой чанар ба оюун санааны асуудлыг зайлшгүй 

олон шинжлэх ухааны хоорондын хамтын ажиллагаанд авч үзэх ёстой. Үүний тулд хүн 

гэж юу вэ? байгаль гэдэг юу болох?, хэрэгцээ ямар байдаг тухай тэдгээрийг 

тодорхойлох шаардлагатай.1 Ийм шаардлагын үүднээс монголчуудын  сэтгэлгээ, сэтгэл 

зүйн онцлог, уламжлалт ёс заншил, ёс суртахуун, улс төр, соёл, урлаг, шашин шүтлэг, 

хууль эрх зүй зэрэг монголын нийгэм оюун санааны амьдралыг бүхэлд нь танин 

мэдэхгүйгээр тогтвортой хөгжлийн оюун санааны үндсийг танин мэдэх бололцоогүй 

билээ. Иймээс хөгжлийн байгаль, нийгэм, эдийн засгийн талуудыг тэнцвэртэй шүтэн 

барилдуулах оюун санааны суурь хүчин зүйлүүдийг тогтоох нь бидний ажлын гол 

зорилго байлаа.  

Зорилгынхоо хүрээнд бид суурь судалгааны ажлаа эхлүүлсэн эхний жилдээ 

тогтвортой хөгжлийн философиор гарсан ном товхимол, баримт бичгүүдэд анализ 

хийж эрдэм шинжилгээний өгүүлэл, илтгэл бичиж хэвлүүлэн эрдэм шинжилгээний 

хэлэлцүүлэг зохион байгуулсан билээ. Түүнчлэн тогтвортой хөгжлийн талаарх дорно 

 
1 Батын Ч.Ган-Өлзий. Тогтвортой хөгжил: Оюуны ертөнцийн философи. УБ., 2018, 12 дахь тал 

дахин, монголын уламжлалт сэтгэлгээний суурь үзэл баримтлалд дүн шинжилгээ хийж 

компаратив философийн судалгааны бүтээл хэвлүүлэх ажлаа эхлүүлсэн юм. Ингэхдээ  

“нийгэмд тулгарсан асуудлыг шийдвэрлэхийн тулд философийн эргэцүүллийг нээлттэй 

болгож, хүмүүнлэгийн, нийгмийн болон байгалийн шинжлэлийн салбар ухаанууд, 

эдийн засаг, нийгэм, улс төр, шашны хүрээ хийгээд янз бүрийн соёл, уламжлалын үйл 

ажиллагааны хэлбэрүүдтэй үр дүнтэй хамтран ажиллах нь чухал байна” гэсэн эхний 

дүгнэлтэд хүрсэн юм.  

Бид суурь судалгааны ажлаа хэрэгжүүлсэн хоёр дахь жилдээ тогтвортой 

хөгжлийн үзэл баримтлалуудад компаратив философийн  анализ хийж экспертийн 

түвшний социологийн судалгаа явуулсан ба мэдээлэлдээ тулгуурлан санал, зөвлөмж 

гаргасан билээ. Үүний зэрэгцээ төслийн гүйцэтгэгч нар тогтвортой хөгжлийн оюун 

санааны хүчин зүйлсийг тодруулахыг зорихдоо өөр өөрсдийн судалгааны чиглэлтэйгээ 

уялдуулан эрдэм шинжилгээний илтгэл, өгүүллийг мэргэжлийн сэтгүүлүүдэд бичиж 

нийтлүүлсэн нь бидний судалгааны ажил тодорхой үр дүнд хүрэхэд чухал нөлөө 

үзүүлсэн. 

Суурь судалгааны төсөл хэрэгжүүлэх сүүлийн жилд дэлхий дахинд үүсээд буй 

КОВИД-19 цар тахал дэгдсэнээр санхүүжилт бүрэн хийгдээгүй тул төлөвлөгөөт 

ажлууд тодорхой хугацаанд хойшилсон учраас төслийн гүйцэтгэлийн хугацааг 1 жил 

буюу 2021 онд дуусгахаар ШУТС-тай тохиролцсон юм. Гэсэн хэдий ч төслийн 

багийнхан бичиж нийтлүүлэх, сурталчилан таниулах ажлаа орхигдуулалгүй цахим 

хурал, хэлэлцүүлгийг зохион байгуулж санал солилцсоор байсан билээ. Төсөл 

хэрэгжсэн хугацаанд бид нэгэн сэдэвт бүтээл-4, ном товхимол-4, эрдэм шинжилгээний 

өгүүлэл-9, эрдэм шинжилгээний илтгэл-24-ийг бичиж хэвлүүлжээ. 

Төслийн эцсийн үр дүн болох “Тогтвортой хөгжлийн оюун санааны үндэс” 

сэдэвт хамтын бүтээлийг бичиж хэвлүүлсэн нь нийгмийн хөгжлийн оюун санааны 

хүчин зүйлсийг тодруулахад үнэ цэнэтэй, ач холбогдолтой бүтээл болсон гэж төслийн 

багийнхан үзэж байна.  

ДӨРӨВ. СУУРЬ СУДАЛГААНЫ ТӨСЛИЙН  

ҮР ДҮНГИЙН ТОЙМ 

 

3.1. НЭГ СЭДЭВТ БҮТЭЭЛ 

Дэлхий нийтэд хэрэгжиж буй тогтвортой хөгжлийн үзэл баримтлалыг монгол 

улсад хэрэгжүүлэхэд монголчуудын оюун санааны болоод нийгмийн амьдралын төлөв 

байдал, соёлын онцлог, улс төр, эдийн засгийн хүчин чадал гээд олон янзын хүчин 

зүйлээс шалтгаалаад гарах үр дүн нь тэр хэрээр ялгаатай байх биз ээ. Олон улсын 

жишиг стандарт, хүлээгдэж буй үр дүндээ хүрэхийн тулд бид оюун санааны түвшин, 

бусдаас ялгагдах өвөрмөц онцлог, давуу болон сул талаа судалж тодорхой тодорхой 

шийдлүүдийг эрэн хайж ажил хэрэг болгох нь тогтвортой хөгжлийн зорилгыг 

биелүүлэхэд ихээхэн ач тустай болно. Төслийн явцад гүйцэтгэгч доктор (Sc.D), 

профессор Ч.Ган-Өлзий, доктор С.Соёлмаа нар нэгэн сэдэвт бүтээл хэвлүүлсэн. Үүнд: 

1. Философийн шинжлэх ухааны доктор (Sc.D), профессор Ч.Ган-Өлзий 

“Тогтвортой хөгжил: Оюуны ертөнцийн философи” нэртэй бүтээлээ 2018 

онд бичиж хэвлүүлжээ. Редактор доктор Ш.Ганхуяг, шүүмж өгсөн академич 

Г.Чулуунбаатар, доктор Г.Лодой нар. 

Зохиогч уг бүтээлдээ тогтвортой хөгжил ба нийгмийн оюун санааны ертөнц хоёрын 

харилцааны үндсэн зүй тогтлыг судлах философи, арга зүйн асуудалд зориулагдсан 

болно. Хөгжлийг үзэх өрөөсгөл философийг даван туулж, үндэстний өв уламжлал, 

соёл, эв нэгдэл болон олон нийтийн итгэл найдвар, тэгш эрх ба шударга ёс, эрх 

чөлөөний оюун санааны үндсийг тогтвортой хөгжилтэй холбон шинжилж, харилцааны 

үндсэн зүй тогтлыг илрүүлэн тодорхойлохыг зорьсон чухал бүтээл юм. Зохиогч уг 

бүтээлээрээ метаэпистемологийн түвшинд ухаарлын чинадад (transcendental reduction) 

эргүүлэн шилжүүлэх, хянан засварлах арга хэрэглэдэг өөрчлөгдөгч (transforming), 

хамтран оролцогч философи (public discourses) нь тайлал зүйн мэдэгдэхүүний билиг 

байх боломжтойг батлахыг оролджээ. 

Жинхэнэ ахуйн шинж чанарт хүрэх Хайдеггер ба Гадамерийн арга зүйг Монголын 

буддын төв үзлийн тайлал, мэдэгдэхүүний билигтэй шүтэн барилдуулж улмаар 

тогтвортой хөгжил ба оюуны соёлын харилцааг судлах арга зүй болгон хэрэглэснээр 

тогтвортой хөгжлийн оюуны ертөнцийн суурь онтологийг зөв ойлгож болно. 

Чингэвээс, аливаа үндэстний өв уламжлал, соёл ба хөгжлийн ухаарлын чинад орших 

суурь тулгуур ойлголт болох оюун ухаан, ёс төр ба шаналах сэтгэл гурвыг онтологид 

оруулах арга зүй, хөгжил дэвшлийн үндсэн шалгуур болгон ашиглах ёстойг мөн 

хөгжлийн загвар, үзэл баримтлалуудын дараа үүсэж буй онол чойрууд нийт үндэстнийг 

хамарсан эдийн засгийн хөгжлийн тухай үзэл санаанд бүрмөсөн эргэлзсэн эргэцүүлэл, 

сэтгэлгээ, хөгжилд эдийн засгийн өсөлтийг сааруулж, хүн, нийгэм ба байгалийн шүтэн 

барилдахуйг эрхэмлэхэд чиглэсэн эрэл хайгуулын үр дүн болон шинээр гарч эхэлж 

байгаа онол, үзэл санааг тогтоосноор хүн, байгаль ба эдийн засгийн шүтэн 

барилдахуйн их зохицлын эрин эхлэх нь хөгжлийг тогтворжуулах, байгаль хамгаалах, 

нийгмийн шударга ёсыг тогтоох, энх тайвныг бэхжүүлэх даяарын зорилгод чиглэх 

ёстой гэдгийг зохиогч энэхүү бүтээлдээ онцолжээ. 

2. Философийн шинжлэх ухааны доктор (Sc.D), профессор Ч.Ган-Өлзийн 

“Орчлонгийн нууцыг тайлахуй” (компаратив философийн судалгаа) сэдэвт 

бүтээл (УБ.,2020) хэвлэгджээ. Редактор доктор Ш.Ганхуяг, шүүмж өгсөн 

академич Х.Намсрай, академич Г.Чулуунбаатар нар. 

Уг бүтээлийн шинэлэг тал нь философийн компаратив судалгааг ашиглан 

шинжлэх ухаанч философийг эргэцүүллийн шинэ өндөр түвшин, ойлгохуй ба 

тайлбарлахуйн гүн тогтолцоонд гаргах оролдлого хийсэн. Үүнд: 

✓ Космологийн энтроп шинжийг шүүмжлэлтэй судлан квантчлагдсан орон, 

хугацааны шинэ онолд түшиглэн хэт том хэмжээст (космологийн) болон хэт 

бага хэмжээст (квантын) хамаарлууд хугацааны олон хэмжүүрээр илэрдэг нь 

долгион орны хоосон чанар, агшин ба галавын дхармын агуулга, шугаман биш, 

нэг хэмжээст биш өөрчлөгдөгч Орчлонгийн шүтэн барилдахуйн түгээмэл 

хуультай дүйж буйг харуулахыг оролдсон. 

✓  Мэдээллийн нийгэмд интернэтийг бүтээн ашиглах болсон нь онтологийг 

өргөтгөн танин мэдэхүйн энгийн хувьсгалаас илүү өргөн утга агуулгыг бий 

болгож, онтологийн бус асуудлыг онтологид оруулан судлах шинэ боломж нээж 

байгааг онолын хувьд үндэслэв. 

✓ Орчин үеийн квант болон харьцангуйн онолын монголын буддын философийн 

тайлбарыг анх удаа хийж, оюун бие хоёрыг шүтэн барилдуулж, объект 

субъектийг байнга өөрчлөгдөгч нэгдэлд нь авч үздэг арга зүй боловсруулсан 

байна. 

✓ Нэг нэгдмэлийн илэрхийлэл тэгш хэм нэрийтгэлийн (ноумэн) чанартай байх 

атал олонлог нь мэдэгдэхүүний (феномэналь) шинжтэй учраас алив тэгш хэм 

заавал зөрчигдөх зүй тогтолд үндэслэн шинжлэх ухааны танин мэдэхүй ямагт 

мэдэгдэхүүний билгээс нэрийтгэл зүйд, түүнээс эргээд дахин мэдэгдэхүүний 

билигт, баримтат чанараас онолын загвар бүтээхэд, түүнээс эргээд дахин 

мэдэгдэхүүн (феномэн)-д шилдэг ойлгох, тайлбарлах орчил мөн гэдэг үндсэн 

зүй тогтлыг шинээр боловсруулж өгсөн.  

✓ Зөвхөн “Homo sapiens”-ийн хүрээнд баригдан антроморф шинжтэй байсан 

сонгодог философи түүнээсээ гарч, физик ба биологи хоёрын судалгааг нэгтгэн 

ойлгож чадсанаар Орчлонгийн түгээмэл зүй тогтлыг бүхэлд нь тайлж чадах 

шинэ астрофилософи үүсэх боломжит чиглэлийг таамаглан дэвшүүлэхийг 

оролдсон болно. 

Тогтвортой хөгжлийн үзэл баримтлалын үндэс болж буй ашиг тусын үзэл санааны 

санаанаас байгаль, нийгэм, хүний хам тогтолцооны шүтэн барилдахуйн үзэл санаанд 

шилжих зүй тогтолд суурилан хүмүүнлэгийн ертөнцийн философийг шинээр үндэслэж 

өгсөн. 

3. Философийн ухааны доктор (Ph.D) С.Соёлмаа “Домгийг бүтэц-тэмдэг зүйн 

үүднээс шинжлэхүй” (Монгол аман зохиолын жишээн дээр) нэрт бүтээлээ 

2019 онд хэвлүүлжээ. Редактор доктор М.Золзаяа, доктор Г.Лодой нар. 

Зохиогч уг бүтээлд домгийн философийн тойм, домгийн үүргүүд ба 

философийн харилцан хамаарал, домгийн бүтэц-тэмдэг зүйн шинжлэлийн онцлог, 

монголчуудын домгийн сэтгэлгээг судлах зарим асуудал, монгол домгийн бүтцийн 

онцлогийг аман зохиолын жишээн дээр шинжилсэн байна. Ингэхдээ домгийн тухай 

онол үзэл баримтлалын тухай тоймыг гаргаж, улмаар домгийн олон талт үүрэг ба 

философийн үүслийн асуудал, шинжлэх ухаан зэрэг рациональ мэдлэг ба домгийн 

харилцааг, домгийн бүтэц-тэмдэг зүйн үндсийг, монголчуудын домгийн сэтгэлгээг 

хэрхэн авч үзэж ирсэн судалгааны тойм зэргийг тодруулж, монголын болон гадаадын 

философичид, аман зохиол судлаач ба домог зүйч нарын ололт амжилтад тулгуурлан 

монгол домгийн бүтцийг шинжлэн үзэх зорилт тавьжээ. 

4. Судалгааны үр дүнгээр нийгэм, хүмүүнлэгийн салбарын эрдэмтэн 

судлаачдын оролцоотойгоор “Тогтвортой хөгжлийн оюун санааны үндэс” нэртэй 

сэдэвт хамтын бүтээлийг хэвлүүлсэн юм. 

“Тогтвортой хөгжлийн оюун санааны үндэс” (УБ., 2022, шүүмж өгсөн доктор 

(Ph.D) С.Даваадулам, доктор (Ph.D) С.Цэдэндамба нар). Уг нэгэн сэдэвт бүтээл нь 3 

бүлэг, 15 зүйлтэй. Нэгдүгээр бүлэг нь “Тогтвортой хөгжлийн үзэл баримтлалын 

шинжилгээ”, хоёрдугаар бүлэг нь “Тогтвортой хөгжлийн оюун санааны нийгэм-

философи шинжилгээ”, гуравдугаар бүлэг нь “Тогтвортой хөгжил ба монголын 

нийгмийн оюун санааны амьдрал” гэсэн сэдвүүдтэй.  

Нэгдүгээр бүлгийн “Тогтвортой хөгжлийн зорилго, зорилт ба үзэл баримтлал” 

сэдэвт 1§-ийг төслийн удирдагч доктор (Ph.D) Б.Пүрэвсүрэн, “Тогтвортой хөгжил ба 

даяаршил дангааршлын хамаарал” сэдэвт 2§-ийг доктор (Ph.D) Ш.Ганхуяг, 

“Тогтвортой хөгжил ба нийгмийн тэгш байдал: Улс төрийн эдийн засгийн анализ” 

сэдэвт 3§-ийг доктор (Sc.D) Б.Батхишиг, “Олон соёлт нөхцөл дэх хүний тогтвортой 

хөгжлийн асуудал” сэдэвт 4§-ийг доктор (Ph.D) С.Соёлмаа, “Ёс зүй, тогтвортой 

хөгжлийн зарим асуудал” сэдэвт 5§-ийг магистр П.Мягмарсайхан нар бичжээ. 

Хоёрдугаар бүлгийн “Буддизм дахь оюун санааны тогтвортой хөгжлийн 

асуудал” сэдэвт 1§-ийг доктор (Sc.D) Д.Гантөмөр, “Хөгжлийг тогтворжуулахад сакраль 

мэдлэгийн гүйцэтгэх үүрэг: Гүний экологи  ба спиритуализм” сэдэвт 2§-ийг магистр 

О.Болор-Эрдэнэ, “Тогтвортой хөгжил ба оюуны урсгал /Brain Drain/” сэдэвт 3§-ийг 

доктор (Ph.D) Н.Галиймаа, “Тогтвортой хөгжил ба урлагийн философи” сэдэвт 4§-ийг 

доктор (Ph.D) Б.Дэлгэрмаа, “Тогтвортой хөгжил ба оюун санааны түвшин” сэдэвт 5§-

ийг доктор (Ph.D) Ж.Энхбаяр, “Монголчуудын оюун санааны шинэчлэл ба соёлын 

бодлого” сэдэвт 6§-ийг доктор (Ph.D) Ж.Долгорсүрэн нар бичсэн. 

Гуравдугаар бүлгийн “Монгол менталитет ба монгол ухаан” сэдэвт 1§-ийг 

доктор (Ph.D) Г.Лодой, доктор (Ph.D) В.И.Павлов, “Монголын нийгмийн ёс 

суртахууны төлөв байдал” сэдэвт 2§-ийг магистр Ж.Бямбасүрэн, “Тогтвортой 

хөгжлийн сэтгэл зүй “Хүн байхад суралцахуй”-н монгол өв ба өнөө үе” сэдэвт 3§-ийг 

доктор (Ph.D) Д.Баттогтох, доктор (Ph.D) Б.Лхамцэрэн, “Монгол дахь тогтвортой 

хөгжлийн боловсролын үзэл баримтлал, үйл ажиллагаа” сэдэвт 4§-ийг доктор (Ph.D) 

Г.Уянга нар бичсэн байна.  

3.2. ЭРДЭМ ШИНЖИЛГЭЭНИЙ ХУРАЛ, СЕМИНАР 

1. 2018 оны 11 дүгээр сарын 15-нд “Олон соёлын хүрээнд экологи, шударга ёс, 

энх тайвны үйлсэд хамтран ажиллах философи” сэдэвт эрдэм шинжилгээний 

хэлэлцүүлгийг зохион байгуулсан.  

Хэлэлцүүлгийн зорилго нь байгаль, экологийн тэнцвэрт байдлыг хадгалсан, 

шударга иргэний нийгмийг цогцлоосон, энх тайвнаар орших олон соёлын уулзвар дахь 

хүний зөв хандлагыг төлөвшүүлэхэд чиглэдэг философи ба бусад шинжлэх ухааны 

сүүлийн үеийн судалгааны үр дүнг хэлэлцэж, санал солилцоход оршино. 

Хэлэлцүүлгийг нээж ШУА-ийн Тэргүүн дэд ерөнхийлөгч академич 

Г.Чулуунбаатар, ЮНЕСКО-ийн Монголын Үндэсний Комиссын Ерөнхий нарийн 

бичгийн дарга С.Уянга нар үг хэллээ. Хэлэлцүүлэгт академич Д.Доржготов 

“Экологийн сүйрэл ба соёл иргэншлийн хямрал”, доктор (Sc.D), профессор Л.Дүгэржав 

“Антарактид судлал ба экологи”, доктор (Sc.D) Л.Хайсандай “Монгол төрийн алтан 

аргамжийн бодлого: Түүх ба орчин үе”, доктор (Ph.D), профессор Б.Пүрэвсүрэн 

“Нийгмийн экологи ба олон соёлын нөхцөл байдал”, доктор (Sc.D), профессор Ч.Ган-

Өлзий “Нийгмийн шударга ёсыг олон соёлын заагт судалж, хамтран хэлэлцэх нь”, 

доктор (Ph.D), профессор Р.Дарьхүү “Экологийн ёс зүйн асуудалд” доктор (Ph.D) 

Ц.Батцэрэн “Бид хэн бэ?”, доктор (Ph.D) С.Соёлмаа “Шударга ёс ба иргэний нийгмийн 

зарим асуудлыг үнэлэмжийн философийн үүднээс авч үзэх нь” зэрэг сэдвээр илтгэл 

хэлэлцүүлсэн.  

Хэлэлцүүлэгт ШУА-ийн Философийн хүрээлэнгийн эрдэм шинжилгээний 

ажилтнууд, ШУТИС, МУИС, ХААИС, Отгонтэнгэр ИС, Ач АУИС-ийн багш нар, 

оюутнууд, хэвлэл мэдээллийн байгууллагын төлөөлөгчид, эрдэм шинжилгээ, 

судалгааны бусад байгууллагын төлөөлөгчид оролцлоо. Хурлын илтгэлүүдийг “Олон 

соёлын хүрээнд экологи, шударга ёс, энх тайвны үйлсэд хамтран ажиллах философи” 

нэрээр эмхэтгэн хэвлүүлсэн. 

2. 2019 оны 11 дүгээр сарын 21-нд дэлхийн философийн өдрийг тохиолдуулан 

төслийн 2019 оны хийж гүйцэтгэсэн судалгаа шинжилгээний үр дүндээ 

тулгуурлан “Тогтвортой хөгжил ба оюуны соёлын өв” сэдэвт эрдэм 

шинжилгээний бага хурлыг Занабазарын нэрэмжит Дүрслэх урлагийн музейд 

зохион байгуулсан.  

Хуралд ЮНЕСКО-ийн МҮК-ийн дарга, нийгэм хүмүүнлэгийн шинжлэх ухаан 

мониторингийн асуудал хариуцсан мэргэжилтэн, Монголын философийн холбоо, 

төрийн өмчийн болон хувийн их дээд сургуулийн төлөөллүүд, ШУА-ийн хүрээлэнгүүд, 

соёл урлагийн төлөөллүүд, хэвлэл мэдээллийн байгууллагын төлөөллүүд, оюутан 

залуучууд гэх мэт өргөн хүрээг хамарсан зочид төлөөлөгчид оролцсон юм. Тус хуралд 

доктор Б.Галиндэв “Өнөөгийн монголын нийгмийн оюун санааны орон зайн төлөв 

байдал, агуулга, чиг хандлага”, судлаач С.Одхүү “Монгол менталитетийн асуудалд”, 

доктор С.Энхбаатар “Монгол дахь философийн хөгжил: Индигенизаци”, доктор 

Д.Гантөмөр “Монголын оюун санааны тогтвортой хөгжлийн асуудалд”, доктор 

Ш.Ганхуяг, магистр Ж.Бямбасүрэн “Төрт ёсоо дээдлэх соёл”, доктор Ш.Ариунаа “Аж 

үйлдвэрийн IV хувьсгалын үед соёл хоорондын харилцаа чухалчлагдах нь” сэдэвт 

илтгэлүүдийг бичиж хэлэлцүүллээ.  

Тус эрдэм шинжилгээний хурлын гол зорилго нь дэлхий дахины өөрчлөлтийн 

талаарх өргөн хүрээтэй хэлэлцүүлэг өрнүүлэх нөхцөлийг бүрдүүлж, шинэ тутам 

тулгамдаж буй оюуны болоод хөдөлмөрийн шилжих хөдөлгөөн, хүрээлэн буй орчны 

өөрчлөлт, хиймэл оюун ухаан зэрэг асуудлыг шийдвэрлэхийн тулд олон талт хамтын 

ажиллагааг идэвхжүүлэх, дэмжихэд чиглэсэн билээ.   

3. 2019 оны 6 дугаар сарын 28-нд судлаачдын үзэл санаа, бодлогын зөвлөмжийг 

тусгах үүднээс “Тогтвортой хөгжил ба оюуны урсгал” экспертүүдийн 

хэлэлцүүлгийг зохион байгуулсан.  

Тус хэлэлцүүлгийн зорилго нь “Монгол улсын тогтвортой хөгжлийн үзэл 

баримтлал-2030” хөтөлбөр хэрэгжихэд нөлөөлөх соёл, боловсрол, ёс зүйн тулгамдсан 

асуудлыг шийдвэрлэхэд дэмжлэг үзүүлэх үүднээс эрдэмтдийн санаа бодол, үзэл 

баримтлалыг нэгтгэн зөвлөмж гаргахад оршино.  

Дэлхий дахинаа өндөр ур чадвар бүхий ажилтнуудын төлөөх өрсөлдөөн өрнөж 

буй өнөө үед Монгол улсаа тогтвортой хөгжүүлэхэд оюуны урсгалыг /Brain Drain/ 

тогтоон барих бодлого чухал бөгөөд энэ нь хүндээ зориулсан оюуны хөрөнгө оруулалт 

буюу хүмүүн капиталаа үр  дүнтэй ашиглах бодлогод хамаарна.  

Оюуны урсгал бол өндөр боловсрол, мэдлэг, чадвартай хүмүүс нь гадаадад 

цалин хөлс өндөр, илүү сайн нөхцөлд ажиллаж, амьдрах үзэгдлийг хэлдэг бөгөөд 

энэхүү урсгал болон түүнийг тогтоон барих эргэлэг (brain drain and retention) үзэгдэл нь 

нийгмийн оюун санааны амьдрал дахь оюуны олз (brain gain), оюуны эргэлт (brain 

circulation), оюуны холбоос (brain linkage) үзэгдлүүдтэйгээ нягт холбоотойгоор улс 

орон болгонд өөр өөрийн өнгө аясаар хэрэгжиж байна.  

Манай орон “Тогтвортой хөгжлийн үзэл баримтлал 2030”-г 2016 оны 2 сарын 

05-нд УИХ-р баталсан билээ. Уг тогтоолоор Монгол улсын тогтвортой хөгжлийг хорин 

үзүүлэлтээр хэмжих тухай  заагаад “Монгол Улс 2030 онд нэг хүнд ногдох орлогоороо 

дунд орлоготой орнуудын тэргүүлэх эгнээнд хүрсэн, тогтвортой өсөж байгаа эдийн 

засгийн олон салбартай, нийгмийн хүрээнд дундаж болон чинээлэг дундаж давхарга 

давамгайлсан, экологийн тэнцвэртэй байдлыг хадгалсан, тогтвортой ардчилсан 

засаглалтай улс болно”  хэмээн тунхагласан байна.  

Улс нийгмээ, засаглалын хувьд тогтвортой байлгаж, зөв бөгөөд гоц гаргуун 

тохинуулан удирдахад дэлхийн хөгжлийн ерөнхий чиг баримжаанд нийцсэн, өөрсдийн 

онцлогоо харгалзсан нийцэл найрсал бүхий онол үзэл баримтлал, хөгжлийн бодлогын 

философитой байх зайлшгүй билээ. Иймийн тулд эрдэм мэдлэгтэй, боловсролтой 

иргэдээ хэрхэн яаж тогтоон барих вэ? нийгмийн хөгжил юугаар хэмжигдэх вэ? гэх мэт 

олон асуултад хариулт авах зорилгоор экспертүүдтэй ярилцсан. 

Жич: Дээр дурьдсан эрдэм шинжилгээний хурал, хэлэлцүүлэгт хэлэлцэгдсэн илгэлүүд 

хавсралтад бий. 

 

“ТОГТВОРТОЙ ХӨГЖИЛ БА ОЮУНЫ УРСГАЛ” сэдэвт экспертийн түвшний 

социологийн судалгааны оролцогчид 

 

Зураг. 2019 оны 6 дугаар сарын 28-нд, Хүрэлтогоот 

 

 

 



19 
 

3.3. ЭРДЭМ ШИНЖИЛГЭЭНИЙ ИЛТГЭЛҮҮД 

1. Доктор (Ph.D), профессор Б.Пүрэвсүрэнгийн “Нийгмийн экологи ба олон 

соёлт нөхцөл байдал” илтгэлийн гол санаа нь соёл бол тогтвортой хөгжлийг 

хангагч зүйл. Тогтвортой хөгжлийг хангахын тулд уугуул иргэдийн соёлын 

олон янз байдал, илэрхийллийг хөндөхгүйгээр хөгжлийн үзүүлэлтүүдийг хангах 

нь нэн тэргүүнийг зарчим болдог гэсэн санааг илэрхийлжээ.  

2. Доктор (Ph.D), профессор Б.Пүрэвсүрэнгийн “Монголчууд орос хэлийг 

дөрөөлөхүй: ХХ зууны монгол” илтгэлдээ хэл бол соёлын хэрэглээ, соёлын 

эрх чөлөөний биелэл болох утгаараа соёлын адилсал эсрэг тохиолдолд ялгааны 

тэргүүн илрэл болдог. Орос хэл, соёлоор хойд хөрштэйгөө ижилсэх их хэрэг ХХ 

зууны Монголд өрнөсөн юм. Тийнхүү тэр үеийн дэлхийн их гүрэнтэй (энэ 

утгаараа Монгол дүү нь) эзэнт их гүрэн байсан монголчууд (энэ утгаараа 

Монгол ах нь) ах дүүгийн харилцаанд орсон билээ. Гэхдээ ах дүүгийн харилцаа 

гэдгийг найрамдалт, хамтын, нөхөрсөг гэсэн утгаар тайлбарлан бичжээ.  

3. Доктор (Sc.D), профессор Ч.Ган-Өлзий “Монгол туургатны уламжлал, соёл 

ба тогтвортой хөгжил” нэрт илтгэлээ “Угсаатны уламжлалт өв, соёл 

тогтвортой хөгжлийн гол шалгуур үзүүлэлт болох нь” сэдэвт олон улсын эрдэм 

шинжилгээний бага хуралд зориулан бичиж хэлэлцүүлжээ. 

4. Доктор (Sc.D), профессор Ч.Ган-Өлзий. “Хүмүүний ахуйн тогтвортой төлөв” 

хэмээх илтгэлдээ хүмүүний ертөнцийн утга учрыг судлахдаа философийн 

шинжлэх ухааны доктор Ц.Балхаажав багшийн нэгэнт боловсруулан баримталж 

ирсэн бүхэллэг хандлага ба ахуйн задлан шинжилгээнд оруулж буй “өөрийн” 

гэдэг тодотголыг орчин үеийн онтологийн хандлагын үүднээс тайлбарлажээ. 

5. Доктор (Sc.D), профессор Ч.Ган-Өлзий “Олон соёлын хүрээнд шударга ёсны 

хямралын асуудлыг хамтран ярилцах дискурс” илтгэлдээ дэлхийн 

философичдын XXIV их хурлын зорилтыг хэрэгжүүлэхдээ философийн 

өөрийнх нь тухай, орчин үеийн ертөнцөд түүний эзлэх байр суурь, гүйцэтгэх 

үүрэг, зорилгын тухай шүүмжлэлт эргэцүүлэлд онцгой анхаарах ёстой хэмээн 

өөрийн саналаа илэрхийлэн бичжээ. 

6. Доктор (Sc.D), профессор Ш.Ариунаа “Дээд боловсролын багшийн академик 

ёс зүй” илтгэлдээ Орчин үед ёс зүйн онол, сургаал нь нийгэм, хүмүүнлэгийн 

мэдлэгийн салбар ухаанд тасралтгүй хөгжиж онцгой дэлгэрч буй мэдлэг боллоо. 

Монгол улс дээд боловсролын хөгжил, хандлагаараа дэлхийн нийтийн 

хөгжлийн голдиролд нэгдэн орж, тэрхүү түвшин, орчин, хүрээлэлтэй хамт 

алхахыг зорьж байгаа нь тодорхой. Үүнд чадвартай мэргэжилтэн, хүний хүчин 

зүйл, оюун сэтгэлгээний үнэ цэн онцгой байр суурь эзлэх нь гарцаагүй боллоо. 

Бидний өнөөдрийн амьдралд ёс зүй нь мэдлэг, практик, хүмүүсийн хоорондын 

харилцааны нөхцөл байдалд үйлчилж байдаг гол ойлголт болжээ. Ялангуяа 

мэргэжлийн ёс зүйн онцлог бол нэн түрүүнд аль ч мэргэжлийн хүрээнд үүсэж 

буй ёс суртахууны асуудлыг шийдэхэд чиглэж байгаа практик сургаал болоод 

байгаа талаар өгүүлжээ. 

7. Доктор (Sc.D), профессор Ш.Ариунаа “Ирж байгаа цаг үеийн нийгэм, 

хүмүүнлэгийн төлөвшлийг авч үзэх нь” илтгэлдээ шинжлэх ухааны хэрэгцээ, 

үүрэг улам бүр өсөж, шинэ шинэ салбар ухаан төрөн гарлаа. Улмаар шинжлэх 

ухааны байр суурь, үүрэг, ач холбогдлыг тодорхойлох хэрэгцээ бий болсон. 

Энэхүү шаардлагаар 20 зууны 2-р хагаст “Шинжлэх ухааны философи” хэмээх 

шинэ салбар ухаан үүслээ. Шинжлэх ухааны зорилго нь тодорхойлох, 

тайлбарлах, урьдчилан харахад оршиж, мэдлэгийг бүтээхэд чиглэж байна. 

Нийгэм, хүмүүнлэгийн мэдлэг, харилцааны мөн чанараар хүний бүтээлч 

сэтгэхүйн шинж, идэвхтэй байдал, танин мэдэхүйн түвшин, ойлголт, мэдлэг, 

боловсрол нь тодорхойлогдож байдаг. Нэг үгээр хэлбэл, нийгэм, хүмүүнлэгийн 

мэдлэг, соёл нь хүний оршихуйн салшгүй хэсэг, материаллаг ба оюун санааны 

үнэт зүйлс, амьдралын дүр төрх, загвар, бэлгэдэл тэмдэг, үнэлэмжийн систем 

юм. Хүмүүсийн өдөр тутмын амьдралдаа “Үнэн гэж юу вэ”, “туршлага гэж юу 

вэ”, “мэдлэг гэж юу вэ”, “үзэл санаа гэж юу вэ” гэх мэтээр олон арван асуулттай 

тулгарч байдаг. Эдгээр асуулт нь явсаар шинжлэх ухааны салбарын судалгаа, 

салбар хоорондын танин мэдэхүйн үндсэн асуудал болж хувирсан юм. Улмаар 

орчин үеийн шинжлэх ухаан, технологийн өндөр хурдтай хөгжил нь хүний 

танин мэдэхүйд ирж буй мэдээллийг хэрхэн боловсруулах тухай асуудал, 

зохиомол оюун ухааны онол, компьютерын тархи, нейро хэл шинжлэл, 

мэдээллийн загвар гэх мэт ойлголттой нягт уялдах болжээ гэсэн шинэлэг 

санаануудыг тусгажээ. 

8. Доктор (Sc.D), профессор Ш.Ариунаа “Еврази: Үндэс угсааны тулгамдсан 

асуудал” сэдэвт илтгэлдээ Хүний бүрэлдэх үйл явц нь хууль, шашин, хүмүүжил 

гэсэн ойлголттой ямар нэгэн байдлаар холбогддог. Гэвч хүн өөрөө хэн 

байхаасаа үл хамааран ямар ч үед өөрийн болон бусдын оюун ухаан, ёс 

суртахууны үзэгдэл дунд амьдардаг. Ямар ч үндэстэн, хүмүүст ерөнхий хууль 

үйлчилдэг. Соёл, ёс суртахууны өөрийн төдийгүй бусдын уламжлал, тогтолцоог 

хүндлэх, түүнээс суралцах, хор хохирол учруулахгүй байх зэрэг болно. Энэ 

зорилгод хүрэхийн тулд тодорхой үйл ажиллагааны хүрээ их үүрэгтэй. Мөн 

хувь хүний онцлог шинж чанарыг харгалзан үзсэн бодлого чухал. Хууль 

сахиулагчид дээр үүссэн үүргээс заримдаа татгалздаг, учир нь тэдний гарт 

хүмүүст өөрийнхөөрөө нөлөөлж чаддаг агуу том, хамгийн аюултай эрх мэдэл 

байдаг. Уг нь бол нийгмийг төдийгүй өмчийн аюулгүй байдал нь иргэний 

нэгдлийг бий болгох найдвартай арга болж байдаг юм. Гэтэл улс төр, ёс 

суртахууны нөхцөл байдал нь эсрэг үр дагавар руу хүргэдэг. Жишээ нь, улс төр 

нь дарамт шахалт, харин ёс суртахуун нь эрх чөлөө рүү тэмүүлж байна. 

Эдгээрийн дунд үүсэж байгаа зөрчил, нэгэн сонирхолтой нөхцөл байдлыг 

үүсгэж байна. Энэ бол хувь хүний шинж чанараа хадгалах бас түүгээрээ 

удирдуулах явдал юм. Орчин үед төрийн зүтгэлтнүүд хүртэл олон 

үндэстнүүдийг нэг хаалт доор нэгтгэх хүсэлтэй байгаа боловч улс төрийн зөв 

оновчтой арга хэмжээгээр зорилгодоо хүрнэ хэмээн үзсэн нь бүүр ч их хүндрэл 

учруулж байна. Учир нь тийм улс төрийн бодлого, арга хэмжээний хүрээнд 

үндэстнүүдийн ялгаа устаж, хэл, ёс суртахуун, үзэл бодол нь нэг нэгэндээ үүсэж 

байгаа юм. Гэвч ямар нэгэн золиосгүйгээр онцлог ба нэгэн төрлийн 

шинжүүдийг хадгалж бие даасан нөхцөлтэйгөөр үлдээж болох уу? Хэрвээ 

төрийн зүтгэлтэн энэ асуултад хариулт эрж эхэлбэл хувь хүний нэр хүнд, ашиг 

сонирхлыг төр, ард түмний үйл хэргийн төлөө хэрхэн зохицуулж, ашиглаж 

болох тухай бодох хэрэгтэй болно. Гэвч энэ асуудлыг шийдэх цорын ганц арга 

зам бол тухайн субъектийн хувь шинж чанарыг л бодитойгоор судлах хэрэгтэй 

болох юм.  

9. Доктор (Ph.D) Ж.Энхбаяр “Жон Дьюи: Хүний мөн чанарын тухай” хэмээх 

илтгэлдээ Жон Дьюиг нэгд, багш, боловсролын шинэчлэлийн төлөөх 

хөдөлгөөний эцэг, хоёрт, либераль ардчилсан үзэлтэн, гуравт, прагматик сэтгэгч 

гэсэн гурван үндсэн хүрээнд авч үзжээ. 

10. Доктор (Ph.D) С.Соёлмаа, доктор (Ph.D),  профессор Г.Лодой нар “Мэдлэгийн 

тогтвортой хөгжил дэх домгийн төсөөлөх үүргийн асуудалд” илтгэлдээ 

мэдлэгийн тогтвортой хөгжил гэдэг бол шинжлэх ухаан, философи гэх 

рациональ шинжтэй мэдлэгүүд дангаараа, өөрөөр хэлбэл домог, шашин зэрэг 

иррациональ мэдлэггүйгээр хөгжих бололцоогүй байдаг тухай бичжээ. 

11. Доктор (Ph.D) С.Соёлмаа “Шударга ёс ба иргэний нийгмийн зарим асуудлыг 

үнэлэмжийн философийн үүднээс авч үзэх нь” хэмээх илтгэлийн гол утга нь 

үнэлэмжийг субъект-объект гэсэн сонгодог философийн үүднээс авч үздэг 

хандлагыг шүүмжилж, субъект-субъектийн харилцаанд тогтолцооны үүднээс 

авч үздэг орчин үеийн зарим философийн гол санааг дэвшүүлж, улмаар эдгээр 

философийн үүднээс орчин үеийн монголын иргэний нийгмийн шударга 

байдлыг авч үзсэн байна. 

12. Философийн ухааны магистр Ж.Бямбасүрэн “Монгол хүний ёс суртахууны 

үнэт зүйлийн өөрчлөлт” илтгэлдээ монгол хүн гэж ийм хүнийг хэлнээ гэсэн ёс 

суртахууных нь үүднээс тодорхойлох шинжүүд юу байж болох вэ талаар 

тунгаан бодож, энэ талаар ном, өгүүлэл уншиж судлахдаа монгол хүний ёс 

суртахууны эрхэмлэл, үнэт зүйлийг тодорхойлохдоо монголчуудын түүх, 

нийгмийн тогтолцооны онцлогтой нь уялдуулан судлах нь илүү оновчтой болох 

юм хэмээн бодлоо. 

13. Философийн ухааны магистр Ж.Бямбасүрэн “Орчин цагийн монголын хүний 

хандлагыг эргэцүүлэх нь” илтгэлдээ одоогоос 20 гаруй жилийн өмнө өдрийн 

сонинд нийтлэгдсэн монгол судлаач Кимура Аяакогийн бичсэн “Тархины 

тураал” нийтлэлийг уншаад төрсөн сэтгэгдэл дээрээ үндэслэн бичсэн байна. 

14. Доктор (Ph.D), профессор Ш.Ганхуяг, философийн ухааны магистр 

Ж.Бямбасүрэн нарын “Төрт ёсоо дээдлэх соёл” илтгэлийн гол санаа нь хууль 

цааз үүсээгүй эрт үед хүмүүсийн харилцааг зохицуулагч гол зүйл нь ёс 

суртахуун байсан бол төрт ёс үүссэнээр нийгмийн харилцааг хууль, дүрэм 

журам зохицуулах болсон. Монголын төрт ёсны уламжлалын хөрс суурь нь 

нүүдэлчдийн соёл, ёс заншил, сэтгэлгээний уламжлал юм. Монголын 

нүүдэлчдийн төрт ёс нь тэдний амьдралын арга ухаан, ёс заншил, шашин 

шүтлэг, сэтгэл зүйн болон үнэлэмжийн онцлогоос улбаатай төрийг тогтоогч 

оюун санааны багана юм. Монголын нүүдэлчдийн төрт ёсны уламжлалыг авч 

үзэхдээ, төрт ёс нь төрийн бичиг соёл, төрөөс иргэн, улс түмэндээ хандах 

хандлагыг илэрхийлсэн засаглалын үзэл санаа, иргэдээс төрд хандах ёс, үзэл 

бодол, суртал хийгээд төрийн билэгдэлтэй холбоотой гэсэн санаагаа 

дэлгэрүүлэн бичжээ. 

15. Доктор (Ph.D) С.Соёлмаа “Тогтвортой хөгжлийн ёс зүйн асуудлыг монгол 

домгийн бүтцээр шинжлэхүй” илтгэлдээ тогтвортой хөгжлийн ёс зүйг 

Монголчуудын соёлын өв болох Монголын нууц товчооны нэгэн домгийн 

жишээн дээр шинжилжээ. Илтгэлийн шинэлэг санаа нь тогтвортой хөгжлийн ёс 

зүйг хүн ба байгаль/хүрээлэн буй орчин, болон техно-эдийн засгийн тогтолцоо 

хоорондын харилцааны ёс зүй хэмээн үндэслээд улмаар Монголын нууц 

товчоонд байх Алун Гоо эхийн домогт хүн-байгаль-нийгмийн тэнцвэртэй 

харилцааны ёс зүйг шинжилсэнд оршиж байна. Мөн энэхүү домог нь 

Монголчуудын дунд тархсан домгуудаас домгийн бүтцийг илүү хадгалсан 

болохыг философийн үүднээс үндэслэсэн юм.    

16. Философийн ухааны магистр Ж.Бямбасүрэн, шашин судлалын магистр 

Б.Мөнхцацралт нарын “Экологийн ёс зүйн боловсролд шашны гүйцэтгэх 

үүрэг” илтгэлийн гол утга нь Монголчууд байгаль, хүрээлэн буй орчинтойгоо 

нягт зохицон амьдарч ирсэн уламжлалтай. Эх дэлхийтэйгээ ойр байж, ахуй 

амьдралаа залгуулж ирсэн нь хүрээлэн буй байгаль орчноо хайрлан хамгаалах 

эрхэм ёс, хорио цээр бүхий үзэл санаа, зан үйлийн цогцыг бий болгожээ. 

Монголчуудын хувьд байгаль орчноо хамгаалах нь түүнийг гаднын ямар нэгэн 

хүч нөлөөнөөс нүд цавчилгүй харж хамгаалахын, эсвэл эвдрэл доройтолд 

орсных нь дараа “орсон борооны дараа цув нөмрөх” адил халаглан харамсахын 

нэр төдий бус бөгөөд харин болзошгүй эрсдэл, аюулаас урьдчилан сэргийлэхэд 

байгалийн зүй ёсонд нийцэн амьдрах, газар дэлхийгээ ижийтэйгээ зүйрлэн, 

хүндэтгэн дээдлэх, түүнийг хүнчлэн үзэж, хүмүүнлэг сэтгэлээр хандан, амьтан 

ургамлаа энэрэх, экологийн өндөр ёс зүйтэй байж нөөц баялгийг нь ариглан 

гамнах үзлээр илэрхийлэгдэх билээ гэсэн санааг харуулан бичжээ. 

17. Философийн ухааны магистр П.Мягмарсайханы “Тогтвортой  хөгжихөд 

монголчуудын байгаль хамгаалах ёс зүйн үзэл чухал болох нь” илтгэлийн 

гол санаа нь хүн төрөлхтөн хөгжлийн төлөө ганц чиглэл зорилготой явсаар 

эдүгээ зарим улс өндөр хөгжилд хүрч, зарим нь хөгжлийнхөө шатанд,  

ерөнхийдөө хөгжихийн тулд  байгаа боломж бүхнээ шавхаж байгаа нь хүний 

амьдралын чанарт сайн талтай хэдий ч нөгөө талд нь  байгаль орчинд сөргөөр 

нөлөөлөх нь ихсэж, эрт цагаас байгальтай дасан зохицож амьдарч ирсэн 

уламжлалыг эргэн харах шаардлагатай болсон. Монголчууд хүрээлэн буй 

орчин, газар шороо, уул усаа хайрлан хамгаалж байгальтайгаа зүй зохистой 

харьцаж амьдарч ирсэн олон зуун жилийн баялаг уламжлалыг орчин үеийн 

тогтвортой хөгжлийн асуудалд хэрхэн чухал болохыг  илтгэлдээ хөндсөн. 

Хүний төлөө хөгжил дэвшил хурдтай явж байгаа байгаа шиг хүн амьдралын хэв 

маягаа байгальд ээлтэй байхаар зохион байгуулах, үүний тулд уламжлалт үнэт 

зүйл, дэвшилтэт соёл, амьдрах аргаа харгалзан үзэх хэрэгтэй тухай авч үзсэн.  

18. Доктор (Ph.D), профессор Ш.Ганхуяг, доктор (Ph.D) Б.Очирхуяг нар “КОВИД-

19 цар тахал ба биофилософийн өөрчлөлт” сэдэвт илтгэлдээ ковид-19 цар 

тахал хэзээ нэгэн цагт дуусах нь тодорхой боловч бидний амьдралд гарсан олон 

олон өөрчлөлтүүд манай нийгэмд цаашдын хэрэгцээ, үйл явц болон үлдэх тухай 

өгүүлжээ. 

19. Доктор (Sc.D), профессор Ч.Ган-Өлзий “Технологийн метафизик ба цахим 

ертөнц” нэрт илтгэлдээ мэдээллийн нийгэмд интернэтийг бүтээн ашиглах 

болсон нь онтологийг өргөтгөн танин мэдэхүйн энгийн хувьсгалаас илүү өргөн 

утга агуулгыг бий болгож, онтологийн бус асуудлыг онтологид оруулан судлах 

шинэ боломж нээж байгааг онолын хувьд үндэслэжээ. 

20. Доктор (Sc.D), профессор Ч.Ган-Өлзий “Дооромбо Гэлэгжамцын боловсрол 

сурганы үйл ажиллагаа” сэдэвт илтгэлээ “ХХ зууны Монголын утга соёлын 

өв” эрдэм шинжилгээний хурлын эмхэтгэлд хэвлүүлжээ. 

21. Философийн ухааны магистр Ж.Бямбасүрэн “Цахим орчны нөлөөнд өртсөн 

монгол ахуй” илгэлдээ даяаршлын нөлөөгөөр монголчууд суурин соёлд 

хурдацтай шилжих болсон нь нүүдэлчдийн уламжлалт соёлын залгамж холбоо 

алдагдахад хүрч улмаар гаднын юм бүхнийг шүтэн биширч, даган дуурайх 

боллоо. Энэ байдал даамжирсаар төрөлх хэл, соёл, зан заншил, аж төрөх ёсоо 

үгүйсгэх дүр зураг ч ажиглагдаж байна. Гадны юм бүхэн гоё, сайхан, үнэтэй бас 

бахдалтай. Харин дотоодын “уламжлалт” тодотголтой юм бүхэн үеэ 

өнгөрөөсөн, бүдүүлэг, хөдөөнийх болчихно. Ингэж өнгөрсөн түүх, уламжлал 

соёлоо үгүйсгэж тэр ч байтугай мэдэхгүй өсөж байгаа хүүхдүүд улс орныхоо 

соёлын дархлааг, үндэсний аюулгүй байдлаа хэрхэн, яаж хамгаалах вэ? Иймээс 

хүүхэд, залууст улсынхаа түүхийг үнэн зөвөөр танин мэдүүлж, өв соёлоороо 

бахархах, хүндэтгэн бишрүүлэх сэтгэлийг төрүүлж, цаашлаад түүх, ёс заншлаа 

өвлүүлэхэд чиглэсэн ажлыг бодлогын түвшинд дэмжин ажиллаж, хэрэгжүүлэх 

нэн шаардлагатай байна. Иймийн тулд сүүлийн 15 жилийн хугацаанд 

монголчуудын амьдралд гүн нэвчсэн цахим сүлжээг эергээр ашиглаж үүсээд 

буй соёлын энэ гажуудлыг арилгах, үндэсний түүх, соёлоо танин мэдүүлэхэд 

чиглэсэн үйл ажиллагааг түгээмэл явуулах нь зүйтэй гэсэн санааг илэрхийлжээ 

22. Доктор С.Соёлмаа (Ph.D) “Соёмбо үсгийн тухай философийн дискурсэд” 

илтгэлээрээ соёмбо үсгийн бэлгэдэлт утгыг зөв буруу хэмээн дүгнэх гэсэнгүй, 

харин тайлбарлаж, хэлэлцүүлэгт ороход нь зуучилж улмаар соёмбо үсгийн 

тухай нийгмийн тогтсон ойлголтоос арай өөр утгыг тайлахыг зорьжээ.  

23. Доктор (Ph.D) Ж.Энхбаяр “Үзэл суртал ба улс төрийн дискурс” хэмээх 

илтгэлдээ сүүлийн гучаад жилд улс төрийн олон төрлийн үзэл баримтлал 

дэлгэрч, түүгээрээ ялгарч эвлэлдэн нэгдсэн улс төрийн намууд, нийгмийн бүлэг 

хөдөлгөөнүүд үүсэн бүрэлдэв. Нэг үзэл суртал тойрон нийгмээрээ нэгдэн 

нягтарч байсан бол одоо нийгэм, улс төр, оюун санааны төлөв байдал үндсээрээ 

өөрчлөгдөж, иргэдийн үг хэлэх, үзэл бодлоо илэрхийлэх, итгэл үнэмшлээрээ улс 

төрийн намд элсэх, сонгох, сонгогдох эрх чөлөө бүхий улс төрийн плюралист 

орчин бий болж, нэгдэж нягтрахын зэрэгцээ зөрчил, зөрөлдөөн ихтэй улс 

төрийн шинэ үзэгдэл, үйл явцаар дүүрэн нийгмийн амьдралын бодит байдлыг 

онцлон бичжээ. 

24. Доктор (Sc.D), профессор Ч.Ган-Өлзийгийн “Аргусан хуурчийн домог” 

шастирт философийн эргэцүүлэл (philosophical reflections)-ийг олны 

хэлэлцүүлэг (discursus) болгох аргыг хэрэглэсэн нь” сэдэвт эрдэм 

шинжилгээний илтгэл нь философийн эргэцүүллүүд (philosophical reflections)-

ийг олны хэлэлцүүлэг болгодог монолог, диалоги ба дискурсын уламжлалыг 

гарган үзүүлэхээр Чингис хааны амьд сэрүүн байх үеийн шүлэглэсэн 

найраглалын цөөн дурсгалын нэг гэж олонх эрдэмтэд санал нэгтэй үздэг 

“Аргасун хуурчийн домог” хэмээх шастирыг сонгон авснаараа онцлог ажээ. 

ТӨСЛИЙН ГҮЙЦЭТГЭГЧДИЙН ЭРДЭМ ШИНЖИЛГЭЭНИЙ ИЛТГЭЛ 

БИЧИЖ ХЭВЛҮҮЛСЭН ЭШБХ-ЫН ЭМХЭТГЭЛҮҮД 

3.4. ЭРДЭМ ШИНЖИЛГЭЭНИЙ ӨГҮҮЛЛҮҮД 

Төслийн гүйцэтгэгчид нийгмийн тогтвортой хөгжил, хүмүүнлэг үзэл, ёс зүй, оюун 

санааны суурь онтологийн асуудлаар 2018 онд -2, 2019 онд -6, 2020 онд 1 өгүүллийг 

хэвлүүлжээ. Үүнээс гадаадад 1 өгүүлэл хэвлэгдсэн байна. 

1. Философийн ухааны доктор (Ph.D) С.Соёлмаа нь “Мэдлэгийн тогтвортой 

хөгжлийн хүрээнд домгийн гүйцэтгэх үүргийг шинжлэх асуудалд” нэрт 

өгүүлэлдээ мэдлэгийн тогтвортой хөгжлийн хүрээнд шинжлэх асуудлыг 

домгийн гүйцэтгэх үүргийг нэр томьёоны гарал үүсэл болон орчин үеийн зарим 

философийн үүднээс тухайлбал, бүтэц шинжлэлийн үүднээс авч үзжээ. Мэдлэг 

ерөнхийдөө ердийн мэдлэгээс нарийн төвөгтэй, илүү системчилсэн мэдлэг рүү 

хөгждөг. Ердийн мэдлэгээс домгийн, домгийнхоос философийн мэдлэг рүү, 

философиос шинжлэх ухаанд шилжих үеийг шатыг дамждаг гэсэн ерөнхий 

санааг илэрхийлсэн байна. 

2. Философийн ухааны магистр Ж.Бямбасүрэн “Эрдэм шинжилгээний ажилтны 

ёс зүй” сэдэвт эрдэм шинжилгээний өгүүлэлдээ боловсрол, соёл, шинжлэх 

ухааны сайдын 2007 оны 454 дүгээр тушаалын хавсралтаар эрдэм 

шинжилгээний ажилтны ёс зүйн ерөнхий дүрмийг баталсан байдаг. Уг дүрмийн 

хэрэгжилт болоод бодит байдалд хэрхэн бууж байгаа тухай асуудлуудыг 

хөндөж, шинжлэх ухаан, технологийн тухай хуулийн хэрэгжилт эрдэм 

шинжилгээний ажилтнуудад хэрхэн тусгалаа олж байна вэ? гэх зэрэг асуудлыг 

судлан шинжилж, ёс зүйн дүрэм зөрчигдөөд байгаа шалтгааныг тодруулан 

цаашдаа зөрчил, маргаан гаргахгүй байхад анхаарах санамжийг боловсруулах 

зорилго тавин ажиллалаа. Энэхүү зорилгынхоо хүрээнд шинжлэх ухаан, 

технологийн тухай хуулийн шинэчилсэн найруулга болон эрдэм шинжилгээний 

ажилтны ёс зүйн ерөнхий дүрмийг судлан шинжилж, зөрчигдөөд байгаа 

заалтуудыг тусгайлан авч үзээд цаашид анхаарч ажиллах саналыг дэвшүүлжээ.   

3. Философийн шинжлэх ухааны доктор (Sc.D) Ч.Ган-Өлзийн “Йогочара ба 

квант физик” өгүүлэлдээ шинжлэх ухааны танин мэдэхүй дэх “суурь 

үндэслэгээ”-ний үзэл санааг бүх оршигчийн тайлал зүйн мэдэгдэхүүний билиг л 

ойлгож тайлбарлах боломжтой. Ийм санаа нь Орчлонгийн философийн дүр 

зургийг зохион бүтээх, түүнийг шинжлэх ухааны үүднээс олж харахад зайлшгүй 

хэрэгтэй. Материйн суурь үндсэн түвшинд хэт чавхдас нь өөрийн квант орны 

өдөгдөн хөөрөх, чичигнэн долгилох ба эргэлдэн хуйлрах өөрчлөлтөөр бөөмс ба 

хүчний мэдэгдэхүүний билгийн ертөнцийн бүх үүсгүүр, шүтэн барилдсан 

зохицлыг төрүүлж байдаг гэсэн санааг илэрхийлжээ.  

4. Философийн шинжлэх ухааны доктор (Sc.D) Ч.Ган-Өлзийн “Хаосын тайлалын 

мэдэгдэхүүний билиг” нэрт өгүүлэлдээ философи анх үүсэхдээ огторгуйн 

тухай, орчлон ертөнц хэрхэн хаос буюу хоосон чанараас үүссэн болон түүний 

бүтэц ба бүрэлдэн буй болсон хамгийн жижиг тоосны тухай ухаан л байлаа. 

Философи хөгжиж ирсэн олон мянган жилийн түүх бүхэлдээ Орчлон, түүний 

үүсэж хөгжсөн хууль зүй тогтлыг тайлбарлах, энгүй энэ дайдад хүмүүний ахуйн 

эзлэх байр суурь, үүргийг ойлгох оролдлого байсан талаар өгүүлжээ. 

5. Философийн ухааны доктор (Ph.D) Ш.Ганхуяг, философийн ухааны магистр 

Ж.Бямбасүрэн нар “Нээлттэй нийгмийн тухай К.Попперийн үзэл” нэрт 

өгүүлэлдээ нээлттэй нийгмийн тухай К.Попперийн үзлийг шинжлэхэд 

А.Бергсоны “хаалттай нийгэм” гэсэн ойлголтыг судлах шаардлагатай болдог 

тухай; учир нь хаалттай нийгмийн онцлог шинжийг ойлгосноор нээлттэй 

нийгмийн давуу тал, онцлогийг мэдэх бололцоотой. К.Поппер “нээлттэй 

нийгэм”-ийн гол шинжийг тодорхойлохдоо “ийм нийгэм бол иргэдийнхээ бие 

даасан, бүтээлч, шүүмжлэлт үйл ажиллагааны үр дүн байдаг” гэсэн үзлийнх нь 

талаар; тиймээс нийгмийн хөгжил нь тусгай объектив хууль, зүй тогтлоор 

тодорхойлогдохгүй хэмээн К.Поппер үзсэн юм. Ингэж нээлттэй нийгмийн 

шинжийг тодруулахдаа тэрээр историзм, историцизм хэмээх хоёр ойлголтын 

зөрүүг тайлбарласан байдаг. Өгүүлбээс “историзм бол юмыг түүхэн ёсоор 

үзэхийг, өөрөөр хэлбэл түүхчлэн үзэхийг шаарддаг, энэ чанараараа шинжлэх 

ухааны хувьд зөв зүйтэй. Харин историцизм бол өөр юм. Историцизм нь 

нийгмийн ухаан болбоос ирээдүйг урьдчилан харах зорилгоор түүхийн 

хуулиудыг нээх ёстой гэж үздэг. Историцизмын ёсоор урт удаан хугацааны 

урьдчилан харахуйг гаргавал энэ нь шалгалт, няцаалтад өртөхгүй, иймд үл 

гүйцэлдэх, зөгнөн мөрөөдсөн шинжтэй болно. Ийм зөгнөл мөрөөдөл шинжлэх 

ухааны урьдчилан харахуйтай огт тохирохгүй ажээ. Ийнхүү нээлттэй нийгмийн 

тухай үзлээ тэрээр “Нээлттэй нийгэм, түүний дайснууд”, “Түүхчлэх үзлийн 

гуйланчлал”, “Диалектик гэж юу вэ?”, “Марксын зөгнөл, Марксын ёс зүй” гэх 

мэт олон зохиол бүтээлүүддээ илэрхийлсэн байдгийг шинжлэн судлах зорилт 

тавьжээ. 

6. Философийн шинжлэх ухааны доктор (Sc.D) Ч.Ган-Өлзийн “Тогтвортой 

хөгжил ба шашны тухай орчин үеийн философи асуудалд” өгүүлэлдээ 

тогтвортой хөгжлийн үзэл баримтлалд тулгуурлан монголчуудын шашин 

шүтлэгийн онцлог байдлыг тайлбарласан байна. 

7. Философийн ухааны магистр П.Мягмарсайхан “Принципы гуманизма по 

отношению к природе как фактор устойчивого развития” өгүүлэлдээ 

тогтвортой хөгжих хэрэгцээ тулгамдсан шинж чанартай болж буй өнөө  үед 

дэлхийн улс орон бүхэн өөрсдийн оруулах хувь нэмэр, хөгжих бодлогоо 

томьёолсон байдаг. Үүнд улс орон бүхэнд хамаатай түгээмэл суурь ойлголт бол 

хүрээлэн буй орчиндоо хэрхэн хүмүүнлэгээр оршин тогтнож, аж төрөх вэ гэдэг 

асуудал болохыг тодруулж, монголчуудын байгалиа эрхэмлэн дээдлэх үзэл 

санаа нь хүнлэг энэрэнгүй ёсны үйл, үйлдэл байсныг өнөө цагт харгалзан үзэх 

нь тогтвортой хөгжих үзэл санаанд чухал болохыг авч үзсэн.  

8. Философийн ухааны магистр Ж.Бямбасүрэн “Нийгмийн тогтвортой хөгжил 

ба хувь хүний ёс суртахууны ухамсар” хэмээх өгүүлэлдээ “Тогтвортой 

хөгжлийн үзэл баримтлал – 2030” нь нийгэм, эдийн засаг, экологийн гурван 

тулгуурт үзэл баримтлал дээр тулгуурлан батлагдсан байдаг. Нийгмийн 

тогтвортой хөгжлийн хүрээнд хүн ам зүйн бүтэц, эрүүл мэнд, боловсрол, соёл, 

шинжлэх ухааны хөгжлийн төлөв байдал, дотоодын нийт бүтээгдэхүүний 

хэмжээ, хөдөлмөр эрхлэлт, ажилгүйдлийн түвшин, нийгмийн халамж, хамгаалал 

гэх мэт олон асуудлыг ярьж болно. Эдгээрийн хэм хэмжээг зохист түвшинд 

барьж хөгжүүлэхэд иргэн бүрийн оролцоо, идэвх санаачилга хамгаас чухал. 

Хүмүүс хоорондын харилцаан дээр нийгэм суурилдаг учраас нийгмийн 

тулгамдаж буй асуудал эцэстээ хүний өмнө тулгарч буй бэрхшээл юм. Иймийн 

тулд уг өгүүлэлдээ нийгэмд үүсээд байгаа зохисгүй үйлдэл, гэмт хэрэг зэрэг 

сөрөг үзэгдлүүд хувь хүний ёс суртахуунтай шууд хамааралтай болохыг 

тодорхойлж, үүнийг даван туулах гарц шийдлийг “ёс зүйн боловсрол” мөн гэсэн 

санаагаа илэрхийлжээ. 

9. Философийн шинжлэх ухааны доктор (Sc.D) Ч.Ган-Өлзийн “Хэт тэгш хэмийн 

философийн асуудал” өгүүлэлдээ Орчлонгийн жам ёсны түгээмэл зүй тогтлыг 

философийн арга зүйгээр задлан шинжилж, зөв тайлбарлах нь тогтвортой 

ирээдүйн ашиг сонирхлын үүднээс шинжлэх ухаан, технологи ба инновацыг 

ашиглах онолын үндэслэл болж өгөх төдийгүй, алсын хараатай бодлого 

боловсруулж, хэрэгжүүлэхэд хөтөч болох практик ач холбогдолтойн талаар 

бичжээ. 

3.5. НОМ ТОВХИМОЛ 

1. Төслийн хүрээнд 2018 онд “Олон соёлын хүрээнд экологи, шударга ёс, энх 

тайвны үйлсэд хамтран ажиллах философи” сэдэвт эрдэм шинжилгээний 

бага хурлын эмхэтгэлийн эмхэтгэн гаргасан. Редактор доктор Б.Пүрэвсүрэн, 

хэвлэлд бэлтгэсэн философийн магистр Ж.Бямбасүрэн.  

Тус хэлэлцүүлгээс дараах ерөнхий зөвлөмж гарсан: 

Энх тайвны үйлсэд: Монгол улс бол тусгаар тогтносон, бүрэн эрхт, иргэний 

ардчилсан хүмүүнлэг нийгмийг цогцлоосон, чөлөөт зах зээлийн эдийн засаг бүхий, 

парламентын засаглалтай улс юм. Монгол улс өнөөдөр гадаад харилцаандаа 

Чингисийн үеэс уламжилж ирсэн Алтан аргамжийн бодлогыг баримтлах нь зүйтэй 

бөгөөд энэ нь улс төр-эдийн засгийн хувьд төдийгүй олон соёл, шашин хоорондын 

харилцаа, хэлхээ холбоог дэмжсэн, эв найрамдалтай, харилцан ашигтай хамтын 

ажиллагааг нөхцөлдүүлсэн гадаад бодлогын зарчим юм.   

Байгаль, экологийн хувьд: Байгальд ээлтэй эрчим хүчний эх үүсвэрийг хөгжүүлэх 

тал дээр анхаарч, байгалийн нөөц баялгийг өдөр тутмын амьдралдаа хэмнэж; 

монголчуудын уламжлалт байгальтайгаа нэгдмэл, зохицолтой ханддаг үзэл санааг 

багаас нь монгол иргэн хүнд төлөвшүүлж; байгалийн баялгийг хувийн эрх ашиг, 

шуналын үүднээс ашиглаж буй гадаадын болон дотоодын байгууллага, хүмүүсээс 

хамгаалж; байгалиа хайрладаг хамгаалдаг хэмнэдэг экологийн соёлыг хүний бүхий л 

харилцаанд нэвтрүүлэх нь чухал юм.  

Шударга нийгмийн үйлсэд: Иргэн бүрийн хүсэл эрмэлзэл, чин эрхэмлэлийг 

харгалзан үзсэн; тулгадаг, шийтгэдэг бус, харин ёс зүйтэй улс төр эрх зүйн хэм хэмжээ, 

бодлогыг чухалчилсан; төр нь иргэнээ, иргэн нь төрөө дээдэлсэн эрх зүйн орчныг 

бүрдүүлж; оролцооны ба харилцааны ардчилал, ёс зүйг нийгмийн гол зарчим болгосон; 

нийгмийн, хамтын болон хувь хүнийхээ оюунлаг үнэт зүйл дээдэлсэн, иргэнийхээ бие 

эрүүл мэндийг нь хайрлаж хамгаалсан, соёлт нийгмийг цогцлоох зарчим нь шударга 

нийгмийн үйлсэд чухал ач холбогдолтой юм.    

2. Философийн шинжлэх ухааны доктор (Sc.D), профессор Ч.Ган-Өлзий 

“Тогтвортой хөгжил: Нийгмийн шударга ёсны философи” (компаратив 

философийн судалгаа) нэрт бүтээлээ 2019 онд бичиж хэвлүүлжээ. /Редактор 

доктор О.Хатанболд, шүүмж өгсөн академич Г.Чулуунбаатар, академич 

Ж.Болдбаатар нар/. 

Зохиогч уг бүтээлдээ шударга ёсны үзэл санааг дорно өрнийн философийг 

харьцуулсан судалгаанд суурилан тайлбарлах, шударга ёс бол нийгмийн тогтвортой 

хөгжлийн суурь зарчим мөн гэж тайлал зүйн мэдэгдэхүүний билгийн философийн 

үүднээс үндэслэж өгөх зорилго тавьжээ. Энэ зорилгод хүрэхийн тулд дараах 

зорилтуудыг дэвшүүлж шийдвэрлэхийг оролджээ. Үүнд: 

✓ “Шударга ёс” гэдэг ойлголтын агуулгыг нийгэм-философийн ай хэмээн өргөн 

утгаар тодотгон, түүний парадигмуудыг тодорхойлж өгөх; 

✓ Шударга ёсны үзэл санааны хувьсал хөгжлийг мөшгөн сурвалжилж, дорно 

өрнийн философид тайлбарлаж ирсэн гол хандлагын онцлогийг илрүүлэх; 

✓ Шударга ёсны хэрэгжилтэд нийгэм ба хүй хамтлаг болон хувь хүний 

оролцооны зохицлыг үндэслэж өгөх; “шударга ёс” ба “тэгш байдал” хэмээх 

ойлголтуудын харьцааны онцлогийг орчин үеийн шатанд гарган харуулах; 

тогтвортой хөгжлийн хэтийн төлөв, алсын харааны суурь зарчим болох 

нийгмийн шударга ёсны үзэл санааг шүтэн барилдахуйн үүднээс 

боловсруулахын зайлшгүй чухлыг үндэслэж өгөхөд чиглэжээ. 

Энэхүү бүтээлийн шинэлэг санаа: Тогтвортой хөгжлийн үндэс болгон шударга 

ёсны зарчмын үндэсний өв соёл, уламжлалыг улс төрийн байгууламжуудтай шүтэн 

барилдуулсан үзэл баримтлал боловсруулах ёстой. Энэ хандлагын гол үзэл санаа нь: 1. 

тогтвортой хөгжлийн шударга ёсны суурь үндэс болгон хэрэгцээ, ашиг тусыг авч үздэг 

сэтгэлгээнээс уламжлалыг улс төрийн зарчимтай шүтэн барилдуулах зохицлын үзэл 

санаанд шилжих; 2. шударга ёсны тогтолцооны хамгийн үр ашигтай төлөв нь 

тогтвортой тэнцвэргүй байдал гээд шинэ философийг үндэслэх; 3. хүн нийгмийн 

харилцаанд хувь хүний ашиг сонирхол хамгийн чухал гэдэг философиос татгалзаж, 

хувь хүн, хүй хамтлаг ба нийгмийн харилцаа тэргүүн ач холбогдолтой гэж үзэх; 4. ийм 

хандлага танин мэдэхүйн орчин үеийн үлгэр загварт нийцэх бөгөөд шинжлэх ухаан, 

философийн хуучирсан сэтгэлгээг даван туулахад тус болох нь дамжиггүй.  

3. Философийн шинжлэх ухааны доктор (Sc.D), профессор Ч.Ган-Өлзий, 

философийн ухааны доктор (Ph.D) Г.Уянга нарын “Тогтвортой хөгжилд 

чиглэсэн үйлийн боловсрол” (компаратив философийн судалгаа) сэдэвт 

бүтээл 2019 онд хэвлэгджээ. /Редактор доктор Т.Нэмэхжаргал, шүүмж өгсөн 

академич Б.Жадамба, академич Г.Чулуунбаатар нар/. 

Энэхүү бүтээлийн зорилго нь байгальтай шүтэн барилдсан үйлээр хөгжиж ирсэн 

боловсрол, хүмүүжлийн сургаал, амьдрах ухааны монголын уламжлалт үзэл санааг 

“Оюун түлхүүр” шастирын жишээн дээр гаргаж, түүнийгээ орчин үеийн прагматик 

философи дахь үйлийн боловсролын тухай Ж.Дьюин үзэл баримтлалтай харьцуулан 

тогтвортой хөгжлийн үндсэн зүй тогтолтой холбон судлахад чиглэжээ. 

4. Төслийн хүрээнд экспертийн хэлэлцүүлэг зохион байгуулж “Тогтвортой хөгжил 

ба оюуны урсгал” сэдэвт зөвлөмжийг 2019 хэвлүүлсэн. /Редактор: 

Б.Пүрэвсүрэн, хэвлэлд бэлтгэсэн: Ж.Бямбасүрэн/. 

Хэлэлцүүлгийн үр дүнд товхимол гаргасан ба дараах санал, зөвлөмжүүдийг 

тусгажээ. Үүнд: 

1) “Brain Drain” хэмээх ойлголтын тухайд: “Brain Drain” оросоор “Мозговая 

утечка” хэмээх ойлголтыг энэхүү хэлэлцүүлэгт өндөр ур чадвартай 

мэргэжилтнүүдийн гадагшаа чиглэсэн шилжих хөдөлгөөн буюу “оюуны урсгал” 

гэж нэрлэх саналтайгаар хэлэлцсэн билээ. Хэлэлцүүлгийн явцад экспертүүд уг 

ойлголтыг “оюуны гоожилт”, “оюуны урсгал”, “оюуны нүүдэл”, “оюуны 

шилжилт хөдөлгөөн” гэх мэт олон утгаар тайлбарлаж байсан юм. Ямартаа ч 

дотроос гадагшаа чиглэсэн шилжилт хөдөлгөөн гэж тодорхойлсон юм. Ингэхдээ 

“Оюуны урсгал” гэж орчуулах нь илүү эвтэйхэн, наалдацтай орчуулга болох юм 

гэсэн шийдвэрт хүрлээ.  

Зарим эксперт хэлэлцүүлгийн сэдвийг ач холбогдолтой ч өнөөдрийн Монголын 

нөхцөлд “Brain drain” нь тийм ч аюулын түвшинд хүрэхээр хэмжээнд очоогүй хэмээн 

дүгнэсэн юм. 

2) “Brain Drain” буюу “Оюуны урсгал” үүсэж буй нийгэм-соёлын нөхцөл: 

• Засгийн газар, яамд, нийслэлийн удирдах газраас дарга, сайд нар ирж бодлого 

хөтөлбөрөө эрдэмтэн, профессор, судлаач нарт танилцуулдаг. Угтаа эрдэмтдэд бодлого 

танилцуулах биш, харин эрдэмтэд тэр бодлогыг боловсруулж, эрдэмтдээс заавар 

зөвлөгөө авдаг байх учиртай. Ингэж чадаагүйгээс шинжлэх ухааны үндэслэлгүй 

төрийн бодлого цаг хугацааны шаардлага, шалгуурыг дааж чадахгүй байна. Монгол 

төрийн залгамж чанар, засгийн газрын үйл ажиллагаа, ажлын байрны хангалт, улс 

төрийн намуудын үйл ажиллагааны доголдлоос хамаарч мэргэжилтэй боловсон 

хүчнүүдийг тогтвортой ажиллуулах зарчим алдагдсантай холбогдон монголдоо 

мэргэжлээрээ ажиллах залуучуудын итгэл алдарсан нь оюуны урсгалыг бий болоход 

ихээхэн нөлөөлж байна.  

• Улс орны бие даан оршин байх түүнийгээ хадгалах гол нөхцөл нь хэл, соёл 

байдаг. Сүүлийн үед монголчууд гадаад хэлийг ялангуяа англи хэл сурахыг ихэд 

хичээх болсон нь төрөлх монгол хэлээ зөв зүйтэй ашиглаж чадахгүйд хүрч байна. Ийм 

байдал нь биднийг сэтгэлгээний хувьд маш их ядууруулж, шинжлэх ухааны ойлголт, 

нэр томьёо ч хөгжихгүй болжээ. Тиймээс тогтвортой хөгжлийн оюун санааны үндэс 

гэдэг бол эцэстээ “хэл, соёл”-д л оршиж байдгийг бодох учиртай. 

• Эрүүл биетэй, эрдэм боловсролтой, ёс суртахуунтай хүн бол Монголын баялаг. 

Үүний тулд бид хүнээ хүмүүжүүлэх, хөгжүүлэх тал дээр онцгой анхаарах 

шаардлагатай болсон.  Япон хүнийг хүмүүжүүлж төлөвшүүлэхэд Бүшидо, хятад 

хүнийг хүмүүжүүлж төлөвшүүлэхэд  Күнзийн сургаал чухал үүрэг гүйцэтгэдэг шиг 

Монгол хүнийг “монгол хүн” болгож төлөвшүүлэх нэгдсэн үнэт зүйл бидэнд нэн 

шаардлагатай байна. Үндэсний соёлын дархлаа сайтай Монгол хүнийг бий болгож 

чадах юм бол гадагшаа явсан ч, яваагүй ч өнөөдрийн бидний ярьж хэлэлцэж буй 

асуудал тодорхой хэмжээнд шийдэгдэх боломжтой. 

3) “Brain Drain” буюу “Оюуны урсгал” үүсэж буй шинжлэх ухаан, боловсрол, 

боловсон хүчин (хүний нөөц)-тэй хамаатах нөхцөл:  

• Манайд шинжлэх ухааныг хөгжүүлэх хамгийн гол зүйл нь “хэрэглээ” юм. 

Шинжлэх ухаан төдийгүй мэдлэгийн хэрэглээ. Гэтэл бодит байдал дээр ихэнх 

тохиолдолд дипломын хэрэглээтэй болчхоод мэдлэгийн хэрэглээ нь чухал биш болжээ. 

Яагаад залуу боловсон хүчнүүд гадагшаа яваад байна вэ? Дээд боловсролтой хүн 

гадаадад хар ажил хийх нь цаг зуурын үзэгдэл ч өндөр мэргэжилтэй хүн мэргэжлээрээ 

ажил хийх гэж байгаа бол харин өөр хэрэг. Энэ бол манай үйлдвэрлэл, шинжлэх ухаан 

тухайн хүнийг хэрэглэж чадахгүй байна л гэсэн үг. Өөрөөр хэлбэл манай оронд 

шинжлэх ухаан хөгжихгүй байна. Үүний гол учир нь шинжлэх ухаан хэрэглээнд 

нэвтрэхгүй байгаатай шууд холбоотой. Тиймээс УИХ, засгийн газраас төсөл 

хөтөлбөрийг ШУА, их, дээд сургуулиудад захиалгаар гүйцэтгүүлж судалгааны үр 

дүнгээс нь хууль тогтоомж бодлогодоо тусгадаг тогтолцоотой байх шаардлагатай. 

Иймээс гадагшаа чиглэсэн энэ хөдөлгөөнийг зогсоохын тулд шинжлэх ухаан, 

мэдлэгийн хэрэглээг л бий болгох ёстой юм. 

• Түүнчлэн их, дээд сургуулийн сургалтын чанар, төгссөний дараа ажлын байраар 

хангах явдал учир дутагдалтай байна. Энэ нь оюутан залуусын ирээдүйдээ итгэх 

итгэлийг бууруулж ингэснээрээ гадаадад ажиллаж амьдрах хүсэл тэмүүллийг 

нэмэгдүүлж байна. Харин гадаадад сурч, ажиллаж, амьдарч байгаа монголчууд эх 

орондоо ирэхээрээ дотоодынхоо нийгэм, эдийн засаг, эрх зүйн орчин, боловсролын 

чанар, хүртээмж, үйлдвэрлэл, үйлчилгээний соёл зэргийг голж байна. Иймээс гадагшаа 

чиглэж байгаа урсгалыг зогсоох, тогтоон барих гэхээсээ илүү гадаадад боловсрол 

эзэмшиж, дэвшилтэд технологийг ашиглаж, шинэ шинэ боломжийг олж харж өөрчлөлт 

хийхийг хүсэж тэмүүлж байгаа залуучуудаа буцааж эх оронд нь татах оролдлогыг 

бодлогын түвшинд хийж хэрэгжүүлэх нь хамгийн зөв шийдэл болно. 

• Монголоос монголчууд гарахдаа өөрийнхөө оюуны урсгалыг аваад оюунаа биш 

харин өөр хүчийг ашиглах байдалтай байна. Үүнийг зөв ойлгож, зөв дүгнэх хэрэгтэй. 

Нэгэнт эрч хүчээ авчихсан, хувийн боломж бололцоогоо харчихсан дээрээс нь дэлхий 

нээлттэй болсон энэ цаг үед хувь хүний хөгжил, үр хүүхдийнхээ боловсрол, амьдралын 

чанараа сайжруулах гээд маш олон асуудлын үүднээс оюунаа ч авч явж байна, биеийн 

хүч, эрүүл мэндээ ч авч явж байна.Тэгэхээр бид монголоо бусад оронтой дамнасан 

ажил төрөл хийх боломжийг бүрдүүлмээр байна. 

4)  “Brain Drain” буюу “Оюуны урсгал” үүсэж буй шашны нөхцөл: 

• Монгол Улсад өрнөсөн ардчилсан өөрчлөлтийн 30 шахам жилийн хугацаанд 

дэлхийд зонхилох томоохон шашнуудаас гадна шинээр дэлгэрсэн шашны олон урсгал 

чиглэлүүд орж ирэн тууштай үйл ажиллагаа явуулж байгаа нь ихээхэн аюултай үзэгдэл 

юм. Олон зууны номлол, туршлага, арга барил, санхүүжилт, зохион байгуулалттай 

шашны институци дараагийн үеийн жинхэнэ номлогчоо бэлтгэж, тухайн газар орон, 

нийгэм соёлд өөрийн гэсэн байр суурь, нөлөөг баттай тогтоож чаддаг байна. Тэгэхээр 

гадаадын миссионерууд болон гадаад дотоодод бэлтгэгдсэн номлогчдын үйл 

ажиллагаагаар дамжаад оюун санаа, итгэл үнэмшлийн оюуны урсгалын олон чиг 

хандлага манайд нэвтэрч (brain gain) байгааг ихэд анхаарууштай.  

•“Brain drain” үүсэх шашны нөхцөл байдал өнөөдрийн нийгэмд “Brain gain”-ыг 

бодвол тийм ч аюултай үзэгдэл биш байна. Харин гаднаас орж ирж байгаа шашны олон 

урсгал чиглэлийн нийгэмд үзүүлэх сөрөг нөлөөг бид анзаарч тэдгээр байгууллагын үйл 

ажиллагаанд хяналт тавьж ажиллах нь зүйтэй.   

5)  “Brain Drain” буюу “Оюуны урсгал” гэсэн ойлголтыг Тогтвортой хөгжлийн 

зорилттой холбогдуулахад:   

• Тогтвортой хөгжлийн үзэл баримтлал, үндсэн зарчим байгаа ч, тухайн үндэстний 

байгаль цаг уур, эрхлэх аж ахуй, нийгэм-соёл, хүн ам зүйн бүтэц, ертөнцийг үзэх үзэл, 

үнэт зүйл, мэдрэмжээс ихээхэн шалтгаалах учиртай. Өөрөөр хэлбэл ямар үнэт зүйлсээр 

тэтгэгдэнэ тийм л дүр зураг гарч ирнэ. Иймээс бидэнд нэгдсэн үнэт зүйл, эрхэмлэл 

хамгаас чухал байна.   

• Хийх бүтээх ажил үйлтэйгээ, эх оронтойгоо уягдах, өөриймсөх нь хүний хэрэг 

боловч уяж холбох нь төрийн хэрэг юм. Юуны өмнө хүмүүс “би энэ эх орны, энэ газар 

шорооны эзэн” гэдгээ ухаарах, тийм ч учраас “би үүний төлөө өөрийгөө зориулна” 

гэдэг чин бодол, хүсэл эрмэлзэлтэй болох учиртай юм. Урсгал гэдэг бол эцсийн бүлэгт 

“энэ Эх орны Эзэн нь хэн бэ? гэдэг асуудал. Дэлхий нийтийг хамарсан даяаршил, 

өөриймсөх үйл явцын түүхэн нугачаанд жинхэнэ монгол өв соёл, уламжлалт мэдлэг 

ухаан, технологи нь Монгол орны бие даан орших гол хүчин зүйл юм. Тиймээс өв 

соёлоо хадгалан хамгаалж, өвлүүлэн үлдээх нь тогтвортой хөгжлийн чухал хөшүүрэг 

болох ажээ. Ингэж чадвал монголчуудын гадагш чиглэсэн оюуны урсгал “төвөөс 

зугтсан шигээ төв рүү тэмүүлдэг” байгалийн хууль, зүй тогтол мэт заавал эргэж ирнэ 

гэдэгт хэлэлцүүлэгт оролцогчид бат итгэлтэй байгаа юм. 

 

 

 

НОМ, ТОВХИМОЛ 

Гадаад хэл дээрх өгүүлэл 

 

 

 
 Тус орос хэл дээрх өгүүлэл нь Международный научно-исследовательский журнал-д хэвлэгдсэн бөгөөд 

зохиогчид уг сэтгүүлийн онлайн хувилбар буй. Google хайлтаар ороод чөлөөтэй унших боломжтой. 

